
Contigo Navarra-Zurekin Nafarroa talde parlamentarioko Carlos Guzmán Pérez jaunak, Legebiltzarraren Erregelamenduan ezarritakoaren babesean, honako galdera hau aurkezten du, Landa Garapeneko eta Ingurumeneko kontseilariak Osoko Bilkuran ahoz erantzun dezan:
Azken asteotan ikusi dugu herritarrek hainbat mobilizazio egin dituztela Nafarroako beste horrenbeste herritan, biometanizazio-planten proiektu batzuk auzitan jartzeko. 
Mobilizazio horietaz gain, jakin badakigu milaka alegazio aurkeztu direla proiektu horietako batzuk direla-eta.
Guk dakigula, gainera, ez da neurririk hartu nekazaritzan mindetatik eta bestelako ongarri organikoetatik heldutako metano gasaren nahiz bestelako berotegi-gasen isuriak murrizteko, ekonomia zirkularra sustatuta, Klima Aldaketari eta Energia Trantsizioari buruzko Legearen 53. artikuluak ezartzen duenari jarraituz; ekonomia zirkularreko egiazko neurriak, alegia, ezen ez lurrak eta urak kutsatzekoak.
Ba al dago Nafarroako lurren eta uren kutsadura zertan den dioen maparik, baloratu ahal izateko ea komenigarria den Nafarroan biometanizazio-plantak paratzea, landa-eremuko populazioan eragiten duten egonezinaz harago? Izan ere, euren lurraldean halako instalazioak paratzearen aurka daude, eragiten dituzten problemak direla-eta.

